
Broj: 01-11-621-4/26 
Mostar, 9. novembra 2026. 
 

Na osnovu člana 5. Zakona o kantonalnim ministarstvima i drugim organima kantonalne  uprave 
(„Službene novine Hercegovačko-neretvanskog kantona”, broj: 4/98, 1/02, 4/07 i 2/13), Odluke Vlade 
HNK o usvajanju Programa utroška novčanih sredstava utvrđenih Budžetom HNK za 2026. godinu 
Ministarstvu trgovine, turizma i zaštite okoliša s pozicija „Transfer javnim preduzećima i 
ustanovama (okoliš i turizam)“, broj: 01-1-02-2283/26 od 21. oktobra 2026. i tačke VIII Programa, 
ministar trgovine, turizma i zaštite okoliša objavljuje 
  

J A V N I   P O Z I V 
za podnošenje prijava za odabir projekata koji će se ϐinansirati iz sredstava „Transfer javnim 

preduzećima i ustanovama (okoliš i turizam)“ utvrđenih Budžetom HNK za 2026. godinu 
 

I 
(Predmet javnog poziva) 

Predmet ovog javnog poziva je prikupljanje prijava i projektnih prijedloga za dodjelu bespovratnih 
finansijskih sredstava male vrijednosti (de minimis) kao podrške ulaganjima u razvoj, unapređenje i 
strateško planiranje turističke ponude te zaštite okoliša na području Hercegovačko-neretvanskog 
kantona. 
Javnim  pozivom dodjeljivat će se bespovratna sredstva za projekte koji su započeti u 2026. godini i čiji 
period realizacije ne može biti dulji od 30. septembra 2027. 

II 
(Iznos raspoloživih sredstava) 

Sredstva za provođenje javnog poziva obezbjeđena su u Budžetu HNK za 2026. („Službene  novine 
HNK“, broj 3/26) na poziciji Ministarstva trgovine, turizma i zaštite okoliša, organizaciona jedinica 
35010001, ekonomski kod 614400 SAL005 „Transfer javnim preduzećima i ustanovama (okoliš i 
turizam)“ u ukupnom iznosu od 500.000,00 KM (slovima: petsto hiljada konvertibilnih maraka i 
00/100). 

III 
(Namjena sredstava) 

Namjena sredstava iz tačke II Javnog poziva je jačanje doprinosa i institucionalnih kapaciteta javnih 
ustanova i javnih preduzeća u razvoju i unapređenju turističke ponude te očuvanju okoliša na području 
Hercegovačko-neretvanskog kantona odnosno podsticanje provođenja aktivnosti koje doprinose 
održivom, dostupnom i kvalitetnom razvoju turizma, kroz rad javnih komunalnih preduzeća, 
upravitelja zaštićenim područjima, muzeja i drugih javnih ustanova relevantnih za turizam. 

IV 
(Prihvatljive programske  aktivnosti) 

Sredstva su obezbjeđena za dvije odvojene programske aktivnosti: 
PROGRAMSKA AKTIVNOST 1 RAZVOJNA DOKUMENTACIJA, DIGITALNA TRANSFORMACIJA I 
PROMOCIJA u ukupnom iznosu 150.000,00 KM (slovima: sto pedeset hiljada konvertibilnih 
maraka i 00/100) 
Ova programska aktivnost obuhvaća izradu stručnih, naučnih i operativnih podloga, uvođenje 
pametnih tehnologija te modernizaciju ponude za javne ustanove, javna preduzeća, muzeje, zaštićena 
područja i turističke centre uključivo: 

- Izrada razvojnih dokumenata i studija: planovi brendiranja i marketinški planovi; planovi 
upravljanja posjetiocima (Visitor Management Plans) za zaštićena prirodna područja i 
speleološke objekte; studije nosivog kapaciteta (Carrying Capacity Studies) turističkih zona 
visoke frekvencije; studije izvodljivosti za uvođenje obnovljivih izvora energije u javnoj 
turističkoj infrastrukturi; konzervatorski elaborati i planovi upravljanja objektima kulturno-
historijske baštine; stručne podloge za apliciranje projekata prema EU fondovima, lokalni 
planovi upravljanja otpadom i studije sanacije okolišno osjetljivih zona unutar turističkih 
odredišta; operativni i razvojni planovi javnih komunalnih preduzeća za unapređenje sustava 
zaštite okoliša u turističkim zonama. 

- Digitalizacija i interpretacija: razvoj digitalnih alata za posjetioce (mobilne aplikacije, 
virtualne rute i ture, e-katalozi); modernizacija muzejskih postava (uvođenje interaktivnosti i 
višejezičnosti); organizacija interpretacijskih vođenja, edukativnih tura, kulturno-turističkih 
događanja i radionica; razvoj autohtonih suvenira. 

- Promocija: opremanje i unapređenje prostora namijenjenog promociji ili ponudi 
tradicionalnih rukotvorina i turističkih proizvoda (mali turistički info-centri, suvenirnice i sl.). 

 
PROGRAMSKA AKTIVNOST 2 JAVNA TURISTIČKA INFRASTRUKTURA, ATRAKCIJE I ZAŠTITA 
OKOLIŠA U TURISTIČKIM ZONAMA u ukupnom iznosu 350.000,00 KM (slovima: tristo pedeset 
hiljada konvertibilnih maraka i 00/100) 
Ova programska aktivnost obuhvaća radove na uređenju i opremanju prostora u nadležnosti javnih 
preduzeća, komunalnih društava i upravitelja zaštićenih područja, a koje nemaju karakter kapitalnih 
ulaganja: 

- Infrastruktura i okoliš: usluge redovnog tekućeg održavanja, čišćenja i uređenja postojećih 
pješačkih, biciklističkih i eko-staza; uređenje šetnica, parkova, izletišta, vidikovaca i odmorišta 
(uključujući košenje, uklanjanje samoniklog raslinja i popravke postojećeg urbanog 
mobilijara); tekuće održavanje javne rasvjete u turistički frekventnim zonama; postavljanje 
mobilnih WC-a i česmi s pitkom vodom; unapređenje procesa selektiranja i upravljanja 
otpadom kroz edukaciju osoblja i optimizaciju odvoza otpada iz turističkih zona;  troškovi 
organizovanja akcija čišćenja, uklanjanja površinskog otpada i sanacije manjih degradiranih 
površina duž turističkih ruta… 

- Prirodna baština i zaštićena područja: provođenje operativnih mjera monitoringa i zaštite 
prirode u zaštićenim područjima; izrada i postavljanje privremenih edukativnih i informativnih 
platna, panoa i laganih oznaka o prirodnim vrijednostima i pravilima ponašanja u prirodi koji 
ne zahtijevaju građevinske radove; tekuće održavanje i uređenje pristupnih puteva i prostora 
za prihvat posjetilaca; tekuće održavanje i opremanje centara za posjetioce (interpretacijskih 
centara) te javnih toaleta u zaštićenim područjima. 

- Projektovanje, mapiranje i priprema dokumentacije za infrastrukturu: izrada cjelovite 
projektno-tehničke dokumentacije, idejnih i glavnih projekata, te troškovnika za buduću 
izgradnju i rekonstrukciju javne turističke i komunalne infrastrukture (staze, šetnice, centri za 
posjetioce, javni toaleti, rasvjeta, „nebeske" šetnice, adrenalinski i tematski parkovi); usluge 
stručnog mapiranja, trasiranja i GPS lociranja novih turističkih i ekoloških ruta; izrada 
elaborata i podloga za postavljanje turističke i okolišne signalizacije,… 

V 
(Prihvatljivost prijavitelja i ograničenja prijava) 

Prihvatljivi prijavitelji su javne ustanove i javna preduzeća čiji je osnivač kanton, grad ili općina te 
privredna društva u kojima kanton, grad ili općina učestvuje s više od 50% kapitala, a bave se 
turizmom, upravljanjem zaštićenim područjima, komunalnim djelatnostima ili kulturom, te imaju 
obezbjeđeno vlastito sufinansiranje od najmanje 30% vrijednosti ukupnog projekta. 

Neprihvatljivi prijavitelji su oni koji nisu ispunili ranije ugovorne obaveze prema Ministarstvu za 
2023., 2024. i 2025. godinu; koji imaju dospjele a neizmirene porezne obveze zaključno sa 30.9.2026. 
godine te oni čiji su računi blokirani na dan podnošenja zahtjeva. 
Posebno ograničenje broja prijava. Pojedinačni prijavitelj može podnijeti isključivo jednu (1) 
prijavu i to samo unutar jedne odabrane programske skupine aktivnosti iz tačke IV ovog javnog poziva 
(ili PA1 ili PA2). U slučaju podnošenja više prijava istog prijavitelja, sve naknadne prijave bit će 
odbačene bez ocjenjivanja.  

VI 
(Kriteriji za ocjenjivanje) 

Prijave se ocjenjuju prema sljedećim kriterijima: 
- Relevantnost projekta za razvoj turizma i okoliša u HNK (maksimalno do 30 bodova) 
- Održivost i usklađenost projekta sa strategijama (maksimalno do 20 bodova) 
- Mjerljivost rezultata i realnost budžeta (maksimalno do 20 bodova)  
- Operativna spremnost i administrativna zrelost projekta (maksimalno do 15 bodova) 
- Inovativnost, digitalna komponenta i zeleni pristup (maksimalno do 15 bodova) 

Maksimalni broj bodova po prijavljenom projektu je 100. Prijavljeni projekt koji u postupku 
ocjenjivanja ne ostvari najmanje 50 bodova, ne može ostvariti pravo na sufinansiranje. 

VII 
(Ograničenja visine pojedinačne podrške) 

Finansijska sredstva dodjeljivat će se u skladu s vrstom aktivnosti i pripadajućom programskom 
aktivnosti: 

- Za projekte iz PA 1 (Razvojna dokumentacija, digitalna transformacija i promocija) minimalno 
3.000,00 KM  do maksimalno 15.000,00 KM. 

- Za projekte iz PA 2 (Javna turistička infrastruktura, atrakcije i zaštita okoliša) minimalno 
20.000,00 KM do maksimalno 70.000,00 KM. 

VIII 
(Prednost pri ostvarivanju prava na podršku) 

Prednost pri ostvarivanju prava na podršku imaju projekti koji uključuju napredne digitalne alate i 
tehnologije, okolišno prihvatljiva rješenja (zelena infrastruktura) te projekti koji se realizuju u 
partnerstvu sa naučno-istraživačkim institucijama iz HNK. 

IX 
(Dokumentacija za učestvovanje) 

Uz popunjen službeni prijavni obrazac i projektni prijedlog sa speciϐikacijom troškova, podnositelji su 
OBAVEZNI priložiti: 

1. Posljednji dostupan aktualni izvod iz sudskog registra kao dokaz o pravnom statusu 
podnosioca prijave 

2. Ovjerenu izjavu da od datuma izdavanja priloženog izvoda (dokument pod rednim brojem 1.) 
do dana podnošenja prijave, u sudskom registru nisu pokrenuti, vođeni ni provedeni postupci 
izmjene podataka, niti postoje okolnosti koje bi uticale na pravni status podnosioca prijave 
odnosno ukoliko jesu, da su sve nastale promjene detaljno navedene u ovoj izjavi, te da su uz 
nju priloženi relevantni dokazi 

3. Odluku o pokretanju i provođenju projekta 
4. Uvjerenje o poreznoj registraciji (ID - identiϐikacijski broj i PDV broj ukoliko je podnosilac 

prijave PDV obveznik) 
5. Uvjerenje Federalnog zavoda za statistiku o razvrstavanju prema glavnoj šifri djelatnosti po KD 

BIH 2010 

6. Uvjerenje/potvrda nadležne organizacione jedinice PU FBiH da podnosilac prijave nema 
neizmirenih obaveza po osnovu  javnih prihoda zaključno sa 30.9.2026. ili ukoliko ih ima da je 
sklopljen sporazum o obročnom plaćanju duga te da se uredno izmiruju dospjele obaveze 

7. Uvjerenje/potvrda nadležne organizacione jedinice UIO BiH da podnosilac prijave nema 
neizmirenih obaveza po osnovu  indirektnih poreza zaključno sa 30.9.2026. ili ukoliko ih ima 
da je sklopljen sporazum o obročnom plaćanju duga i da se uredno izmiruju dospjele obaveze 

8. Potvrda/uvjerenje banke o vlasniku i broju transakcijskog računa podnosioca prijave, u kojoj 
će biti  izričito navedeno da isti nije blokiran 

9. Dokaz o obezbjeđenom vlastitom suϐinansiranju od minimalno 30% ukupne vrijednosti 
projekta (ovjereni izvod iz ϐinansijskog plana ili izjava o osiguranju sredstava) 

10. Ovjerenu izjavu o korištenim podrškama male vrijednosti (de minimis). 
11. Ovjerenu izjavu o prihvaćanju uslova, namjenskom utrošku sredstava, istinitosti podataka i 

neosuđivanosti 
12. Ovjerenu izjavu o ispunjenim ugovornim obavezama prema Ministarstvu za prethodne tri (3) 

godine 
Kao NEOBAVEZNA dokumentacija može se priložiti svaki dodatni dokument koji može potvrditi 
vrednovanje kriterija iz tačke VI Javnog poziva. Svi dokumenti koji se prilažu uz prijavu moraju biti 
originali ili ovjerene kopije ne starije od 3 (tri) mjeseca računajući od dana objave  Javnog poziva. 
Ministarstvo nema obavezu vraćanja dokumentacije pristigle na Javni poziv.  

X 
(Zajedničke odredbe) 

a. Način podnošenja prijave 

Prijave se podnose u pisanom obliku, isključivo putem pošte na adresu 
MINISTARSTVO TRGOVINE, TURIZMA I ZAŠTITE OKOLIŠA HNK 

Braće Fejića bb, 88000 Mostar 
Prijava se dostavlja u zatvorenoj koverti s obaveznom naznakom: „NE OTVARAJ – PRIJAVA NA JAVNI 
POZIV za odabir projekata koji će se finansirati iz sredstava „Transfer javnim preduzećima i 
ustanovama (okoliš i turizam)“ utvrđenih Budžetom HNK za 2026. godinu, PROGRAMSKA 
AKTIVNOST____“ [na crticu unijeti 1 ili 2]. 
Na poleđini koverte obavezno je navesti puni naziv podnosioca prijave, adresu i kontakt telefon, te 
istu ovjeriti pečatom. 
Prijavni obrasci moraju biti popunjeni na računalu. Cjelokupna prijava s pratećom dokumentacijom 
mora biti uvezana u jedinstvenu cjelinu, poredana prema redoslijedu iz tačke IX Javnog poziva, a sve 
stranice prijave numerisane te ovjerene pečatom podnosioca prijave i potpisom ovlaštenog lica 
podnosioca prijave. 

b. Rok za podnošenje prijava 

Javni poziv otvoren je petnaest (15) dana od dana objave na web stranici Ministarstva i Vlade HNK.  
Rok za podnošenje prijava na osnovu Javnog poziva ističe 23. novembra 2026. 

c. Razmatranje prijava 

Neće se uzeti u razmatranje: 

- neblagovremene prijave (dostavljene van utvrđenog roka) 
- prijave koje nisu pripremljene na način propisan u tački X alineja a) Javnog poziva (prijavni 

obrasci nisu popunjeni računalom, nisu priloženi u originalnom ispisu, prijava nije složena po 
redoslijedu iz tačke IX Javnog poziva, prijava nije uvezana, stranice nisu numerisane i ovjerene 
na propisani način, koverta s prijavom nije zatvorena, nije adresirana na propisani način, nije 
dostavljena putem pošte) 

- nepotpune prijave (ne sadrže kompletnu dokumentaciju koja se traži Javnim pozivom) 

- prijave neusklađene s programskim ciljevima iz Javnog poziva. 
d. Donošenje i objava konačne odluke  

Najkasnije 30 dana od dana zaključenja Javnog poziva, na prijedlog Ministra konačnu odluku o izboru 
korisnika sredstava „Transfer javnim preduzećima i ustanovama (okoliš i turizam)“ utvrđenih 
Budžetom HNK za 2026. godinu usvaja Vlada HNK.  
Objavom konačne odluke o izboru korisnika sredstava na web stranicama Ministarstva i Vlade HNK, 
svi podnosioci prijava smatraju se obaviještenim o rezultatima Javnog poziva. 

e. Pravo prigovora 

Prijavioci koji smatraju da su oštećeni zbog nepravilnog postupanja tokom postupka dodjele, imaju 
pravo podnijeti prigovor u roku od osam (8) dana od dana objave konačne odluke. Teret dokazivanja 
nepravilnog postupanja je na Prijaviocu. Odluku o prigovoru donosi Ministar. Prigovor ne odgađa 
izvršenje konačne odluke o odabiru i dalje provođenje procedure po Javnom pozivu. 

f. Dodatne informacije 

U postupku po Javnom pozivu Ministarstvo ne snosi nikakve troškove učesnika Javnog poziva ni  
odgovornost prema učesnicima u pogledu aktivnosti koje su preduzeli u cilju apliciranja za određenu 
podršku.  
Dostavljena dokumentacija se ne vraća podnosiocu prijave.  
Sva dodatna pitanja u vezi ovog poziva mogu se postaviti svakim radnim danom u terminu od  11,30  
do 13,00 sati na broj telefona 036 552 922. 

XI 
(Završne odredbe) 

S prijaviocima koje ispune uslove i kriterije za dodjelu sredstava iz ovog poziva, Ministarstvo trgovine, 
turizma i zaštite okoliša zaključit će ugovor o međusobnim pravima i obavezama.  
Korisnici sredstava - prijavioci kojima budu odobrena sredstva, obavezni su Ministarstvu trgovine, 
turizma i zaštite okoliša dostaviti izvještaj o namjenskom utrošku dodijeljenih sredstava s originalnom 
dokumentacijom na osnovu koje se dokazuje namjenski utrošak sredstava. 

 
 

  
 

 


